
AditS . Eu -
tychen et cum
eo Habitat .

Tribute .

Multos cumeo
samt .

t

DE

SS . MARTYRIBUS SYRACUSANIS .
0 ctavius Cajetanus noster in Idea operis de Sanctis persecutione Neronis , impio ejus edicto in Siciliam
Sicilix : Syracusis , primitise Sanctorum Martyrum , perlato . Citat tabulas Ecclesix Syracusanx.

YITA

S . CONCORDII
PRESBYTERI , MARTYRIS.

E
xtat hujus sancti Martyris memoria in omnibus

Latinorum Martyrologiis, Romano , Bedx ,
Usuardi, Adonis , Hrabani , Notkeri, Bellini,
Maurolyci, Galesinii, et aliorum. Corpus ejus

in Monasterio S . Petri Bisolduni in dicecesi Gerun-
densi asservari dicitur : agitur isthic ejus celebritasnJa¬
nuar . ut testatur AntoniusVincentiusDomeneccusin hi-
storia Sanctorum Catalaunix , et PhilippusFerrarius in
generali catalogo Sanctorum ad n Januar . Celebratur
vero Translationis ejus festum iv Julii . De S . Concordii
reliquiis ( hujusne , an, quod potius reor, alterius) agitur
inferius cum de inventione S . Martinx .

Vitam S . Concordii referunt Joninus Mombritius,
Vincentius Bellovacensis lib . 10 , cap . 108 . AgonesMar¬
tyrum excusi , Surius , sed phrasi paululummutata. Usus
sum prxcipue mss . eodicibus antiquisImperialis Mona-
sterii S . Maximini Treviris, et S . Marix de Ripa-
torio . Ejus mentio fit in vitaS . Pontiani , xix Januarii
et S . ConstantiiEpiscopi Perusini , xxix Januarii . De
eodem agit Petrus de Natalibus lib . 2 , cap . 30 . Fer¬
rarius in catalogo Sanctorum Italix .

YITA.
^

emporibus Antonini Imperatoris gravissima per-
secutio orta est in urbe Roma ; ita ut nec emendi,
nec vendendi cuiquam licentia facile tribueretur , nisi
qui diis immolasset . Tune erat in civitate Roma vir
quidam, Concordius nomine, nobili familia ortus ,
cujus pater *Gordianus dicebatur , sanctissima con-
versatione Presbyter de titulo Pastoris . Hic itaque
habens filium Concordium, quem erudivit omni
sanctae Scripturae doctrina , fecit eum fieri Subdiaco-
num a sancto Pio Episcopo urbis Romae . Hic itaque
B . Concordius, cum patre suo, ad nihil vacabant
aliud , nisijejuniis et orationibus diu noctuque , et
eleemosynis pauperum insistentes ; petebantque a
Domino ut rabiem persecutorum possent evadere .

2 Tune B . Concordius dixit patri suo : Domine
mi, si vis , dimitte me , ut vadam ad sanctum Euty-
chen , et habitem cum eo paucis diebus, donec cesset
rabies inimici Antonini Imperatoris . Dicit ei pater
suus : Fili , magis hic habitemus , ut possimus coro-
nari . Ait illi Beatus Concordius : Vadam si jubes ;
quia ibi coronabor , ubi me Christus jusserit coro-
nari . Tune dimisit eum pater suus : et abiit ad san¬
ctum Eutychen ; qui tum morabatur in praediolo suo,
via Salaria , juxta civitatenTTribulum . Quem Beatus
Eutyches cum magno gaudio suscipiens , coepit Deo
gratias agere . Et habitaverunt simul in eodem loco ,
orationibus et jejuniis insistentes . Et multi variis
languoribus vexati veniebant ad eos : et illi orantes ,
in nomine Jesu Christi sanabant eos.

3 Tune audiens famam eorum Torquatus Comes

Thuscise, qui tune habitabat in civitate Spoletana ;
misit , et accersivit ad se sanctum Concordium,
aitque illi : Quis vocaris? At ille respondit : Christia¬
nus sum . Dicit ei Comes : De nomine tuo requiro ,
non de Christo tuo . Sanctus Concordius respondit :
Jam tibi dixi ; Christianus sum, et Christum confiteor.

4 Ait Comes : Sacrifica diis immortalibus , et esto
noster amicus : et ego te ut patrem habebo, sugge-
ramque Dominomeo Antonino Imperatori , ut faciat
te sacerdotem deorum . Sanctus Concordius respon¬
dit : Utinam tu efficiaris particeps deorum tuorum .
Dicit ei Comes : Audi me , et sacrifica diis immorta¬
libus . S . Concordius respondit : Magis tu audi me, et
sacrifica Domino Jesu Christo , ut possis evadere
tormenta . Nam si non feceris , tu et dii tui in igne
perpetuo*

poenam habebitis . Tune Comes jussit eum
fustibus mactari , et in custodiam publicam recludi .

5 Tune venit nocte ad eum Beatus Eutyches , cum
S . Anthymo Episcopo ; et quia Anthymus amicus
erat Comitis, rogavit Torquatum Comitem, ut eum
sibi concederet paucis diebus. Et permisiteum Beato
Anthymo , et habitaverunt simul multis diebus. Tem¬
pore autem opportunoconsecraviteumPresbyterum ,
et coeperunt orationibus vacare .

6 Post aliquantum vero temporis misit Comes ,
et tulit eum ; et dicit ei : Quid tractasti circa salu-
tem tuam ? S . Concordius respondit : Salus mea
Christus est , cui quotidie sacrifico sacrificium lau-
dis . Nam tu , et dii tui in inferno ardebitis . Tune
jussit eum suspendi in eculeum. Ille autem vultu
alacri dicebat : Gloria tibi Domine Jesu Christe . Di¬
cit ei Comes : Sacrifica Jovi magno . Beatus Concor¬
dius respondit : Ego non sacrifico lapidi surdo et
muto ; quia habeo Dominum meum Jesum Christum,
cui servit anima mea.

7 Tune iratus Comes fecit eum in ima carceris
includi , colloque ejus et manibus ferrum injici : et
jussitut nullus ad eum ingrederetur , volens eum fa-
me perire . Ibi Beatus Concordius coepit gratias
agere omnipotenti Deo , et dicere : Gloria in excelsis
Deoetin terrapaxhominibusbonxvoluntatis. Ecceautem
nocte media Angelus Domini ei apparuit , dicens :
Noli timere , sed viriliter age , quia ego tecum sum.

8 Post tres . autem dies jussit ad eum Comes me¬
dia nocte ambulare duos satellites suos , dicens :
Aut sacrificet , aut capite puniatur . Et venientes sa¬
tellites ad eum cum statunculo Jovis , dixerunt : Au-
disti quse jussit Comes ? Sanctus Martyr respondit :
Vos scitis . Illi dixerunt : Vel sacrifica Jovi , aut ca-
pitalem sententiam excipies . Tune Beatus Concor¬
dius gratias agens dixit : Gloria tibi Domine Jesu
Christe . Et exspuit in faciem Jovis . Tum unus satel-
litum evaginato gladio, amputavit ei caput : atque
ita in confessione Domini emisit spiritum .

9 Tune venientes duo Clerici et quidam religiosi
11 viri

Ex MSS.

Torquatum
Prcesidem .

Interrogatus
de nomine , re -

Luc . 2 .
Apparet ei
Angelus .

